КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын дінму либӧ муниципалитеткостса тӧдчанлуна, меставывса тӧдчанлуна автомашина туйяс вылын меститчысь 
ӧтув вӧдитчан парковкаяслысь реестръяс нуӧдан пӧрадок 
вынсьӧдӧм йылысь
“Россия Федерацияын туй вывті ветлӧмсӧ котыртӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 12 статья, “Коми Республика мутасын туй вывті ветлӧмсӧ котыртан юкӧнын ӧткымын юалӧм йылысь” Коми Республикаса Оланпаслӧн 2 статьяса 1 юкӧнлӧн 8 пункт серти Коми Республикаса Веськӧдлан котыр шуис:
1. Вынсьӧдны Коми Республикаын дінму либӧ муниципалитеткостса тӧдчанлуна, меставывса тӧдчанлуна автомашина туйяс вылын меститчысь ӧтув вӧдитчан парковкаяслысь реестръяс нуӧдан пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2019 вося моз тӧлысь 23 лун
397 №
ВЫНСЬӦДӦМА
Коми Республикаса Веськӧдлан котырлӧн
2019 во моз тӧлысь 23 лунся 397 №-а шуӧмӧн
(содтӧд)
Коми Республикаын дінму либӧ муниципалитеткостса тӧдчанлуна, меставывса тӧдчанлуна автомашина туйяс вылын меститчысь 
ӧтув вӧдитчан парковкаяслысь реестръяс нуӧдан
ПӦРАДОК
1. Тайӧ Пӧрадокыс “Россия Федерацияын туй вывті ветлӧмсӧ котыртӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 12 статьяса 8 юкӧн серти (водзӧ – Федеральнӧй оланпас) урчитӧ Коми Республикаын дінму либӧ муниципалитеткостса тӧдчанлуна, меставывса тӧдчанлуна автомашина туйяс вылын меститчысь ӧтув вӧдитчан парковкаяслысь реестръяс лӧсьӧдан да нуӧдан правилӧяс (водзӧ – парковкаяслӧн реестръяс).
2. Тайӧ Пӧрадокын вӧдитчӧны Россия Федерацияса кар стрӧитан кодексӧн да Федеральнӧй оланпасӧн урчитӧм вежӧртаса кыввежӧртасъясӧн.
3. Парковкаяслӧн реестръясӧн лоӧны юӧртан ресурсъяс, мыйӧн ставӧн вермӧны вӧдитчыны, кӧні эмӧсь Коми Республикаын муниципальнӧй юкӧнъяслӧн мутасын меститчысь ӧтув вӧдитчан парковкаяс йылысь тӧдмӧгъяс, налӧн мог да эмбур сикасъяс вылӧ видзӧдтӧг.
4. Парковкаяслысь реестр нуӧдӧм серти уполномочитӧм органъясӧн (водзӧ – уполномочитӧм органъяс) лоӧны:
1) Коми Республикаса дінму либӧ муниципалитеткостса тӧдчанлуна автомашина туйяс вылын меститысь ӧтув вӧдитчан парковкаяс серти – Коми Республикаса стрӧитчан да туй овмӧс министерство;
2) лӧсялана муниципальнӧй юкӧнлӧн мутасын меставывса тӧдчанлуна автомашина туйяс вылын меститысь ӧтув вӧдитчан парковкаяс серти – Федеральнӧй оланпаслӧн 7 статья серти Коми Республикаын меставывса асвеськӧдлан органъяс. Парковкаяслысь реестръяссӧ нуӧдӧны электроннӧя да йӧзӧдӧны “Ӧтуввез” юӧртан да телекоммуникация везйын уполномочитӧм органъяслӧн официальнӧй сайтъясын.
5. Парковкаяслӧн реестрӧ пырӧны татшӧм тӧдмӧгъяс:
1) парковкалӧн реестр номер;
2) парковкалӧн меститчанін (инпас) (туй/улича ним, автомашина туй идентифицируйтан номер, автомашина туйлӧн километр/здание, стрӧйба, сооружение номер, география координатаяс);
3) парковкалӧн характеристикаяс (мувывса/муувса, ӧти судтаа/уна судтаа, восьса/пӧдса);
4) парковка вылын транспорт средство сулӧдан условиеяс (мынтысьӧмӧн/дон босьттӧг, видзӧмӧн/видзтӧг);
5) парковка киын кутысь йылысь юӧр (юридическӧй кывкутысьлӧн/асшӧр уджалысьлӧн ним);
6) парковкалӧн меститчӧм (кежӧд визьын/автомашина туйбокса визьын, автомашина туйбокса визь сайын);
7) парковкалӧн мог (груз новлӧдлан автомашинаяслы/автобусъяслы/легкӧвӧй автомашинаяслы);
8) парковкалӧн ӧтувъя площадь;
9) машина месталӧн ӧтувъя мында.
6. Парковка киын кутысь выль парковка уджӧ пыртӧм, парковка бырӧдӧм либӧ парковка йылысь тайӧ Пӧрадоклӧн 5 пунктса 2 – 9 пунктувъясын индӧм тӧдмӧгъяс (водзӧ – парковка йылысь тӧдмӧгъяс) вежӧм бӧрын комын календарнӧй лун чӧжӧн ыстӧ лӧсялана уполномочитӧм органӧ ас кӧсйӧм серти гижӧм формаын шыӧдчӧм, кытчӧ пыртӧ парковка йылысь тӧдмӧгъяс, медым пыртны найӧс парковкаяслӧн лӧсялана реестрӧ.
Сійӧ, мый парковка киын кутысьлӧн шыӧдчӧмын тайӧ Пӧрадоклӧн 5 пунктӧн урчитӧм тӧдмӧгъяс лыдысь став тӧдмӧг йылысь юӧрыс абу, оз ло подулӧн уполномочитӧм органӧн найӧс парковкаяслӧн реестрӧ пыртны ӧткажитӧмын.
Уполномочитӧм орган парковка йылысь тӧдмӧгъяс босьтан лунсянь дас уджалан лун чӧжӧн пыртӧ найӧс парковкаяслӧн реестрӧ да гижӧмӧн юӧртӧ парковка киын кутысьлы парковкаяслӧн реестрӧ парковка йылысь тӧдмӧгъяс пыртӧм йылысь.
7. Лӧсялана уполномочитӧм орган тайӧ Пӧрадок вынсявтӧдз котыртӧм парковкаяс йылысь тӧдмӧгъяссӧ пыртӧ парковкаяслӧн лӧсялана реестрӧ парковкаяс йылысь юӧр подув вылын, мый сылӧн эм, тайӧ Пӧрадок вынсялан лунсянь куим тӧлысь чӧжӧн.
8. Уполномочитӧм органъяс кывкутӧны парковкаяслӧн лӧсялана реестрӧ парковкаяс йылысь тӧдмӧгъяс пыртӧмысь.
